
Keertan mein ab rang barasne wala hai,
Dekho dekho aa gaya Bajrang Baala hai,
Jahaan jahaan keertan Prabhu ka hota hai,
Naache Hanumat hokar ke matwala hai.

Paav mein ghunghroo bandhe hain, haath mein kartaal,
Thumak-thumak kar jhoomta hai Anjani ka Laal,
Pee raha hai masti ka bhar-bhar kar pyaala hai,
Dekho dekho aa gaya Bajrang Baala hai.

Raam ka darbaar ho ya Shyaam ka darbaar,
Rahta hai Hanumaan hardam, seva mein taiyaar,
Apne Prabhu ka yeh bhakt niraala hai,
Dekho dekho aa gaya Bajrang Baala hai.

Bhakti ka bhandaar hai yeh, prem ka saagar,
Maang lo anmol dhan yeh haath felaa kar,
Khulwa lo jo band karm ka taala hai,
Dekho dekho aa gaya Bajrang Baala hai.

Kar rahe hain bhakt saare, praarthna itni,
Bhaktiras humko chakhha do, Bhakt Shiromani,
"Binnu" ne charanon mein dera daala hai,
Dekho dekho aa gaya Bajrang Baala hai.

Keertan mein ab rang barasne wala hai,
Dekho dekho aa gaya Bajrang Baala hai,
Jahaan jahaan keertan Prabhu ka hota hai,
Naache Hanumat hokar ke matwala hai.

